
Ինչպես Կարող Է Ձեզ Օգնել 
Սոցիալական Ապահովությունը Ընտանիքի 
Անդամի Մահվան Դեպքում

Դուք պետք է որքան հնարավոր է շուտ Սոցիալական 
Ապահովությանը տեղեկացնեք անձի մահվան 

վերաբերյալ: Սովորաբար, հուղարկավորության 
գործակալության տնօրենը (funeral director) 
Սոցիալական Ապահովությանը կզեկուցի անձի մահվան 
մասին: Անհրաժեշտ է, որպեսզի Դուք մահացած անձի 
Սոցիալական Ապահովության համարը տրամադրեք 
հուղարկավորության գործակալության տնօրենին, 
որպեսզի վերջինս կարողանա կազմել զեկույցը: 

Մահացած անձի որոշ ընտանիքի անդամներ 
կարող են հնարավորություն ունենալ ստանալու 
Սոցիալական Ապահովության նպաստներ, եթե 
մահացած անձը բավականաչափ երկար ժամանակ 
աշխատել է Սոցիալական Ապահովության ներքո` 
նպաստներին իրավասու լինելու համար: Դիմե՛ք 
Սոցիալական Ապահովությանը, որքան կարող եք շուտ, 
որպեսզի համոզված լինեք, որ ընտանիքը 
ստանում է այն բոլոր նպաստները, որոնց 
իրավունքը ունի: Խնդում ենք ուշադիր կարդացե՛ք 
ստորև տեղեկատվությունը` որպեսզի իմանաք, թե ինչ 
նպաստներ են հասանելի:
• Մենք կարող ենք վճարել $255 գումարի չափով 

միանվագ նպաստ` կենդանի (ժառանգորդ) 
ամուսնուն (կողակցին), եթե վերջինս ապրել է 
մահացածի հետ: Նույնիսկ առանձին ապրելու 
և մահացածի հաշվառման ներքո Սոցիալական 
Ապահովության որոշակի նպաստներ ստանալու 
դեպքում, կենդանի (ժառանգորդ) ամուսինը 
(կողակիցը) կարող է դեռևս ստանալ այդ միանվագ 
վճարումը: Եթե կենդանի (ժառանգորդ) ամուսին 
(կողակից) չկա, ապա երեխան, ով ունի նպաստներ 
ստանալու իրավասություն մահացած անձի 
հաշվառման ներքո` մահվան ամսում, կարող է 
ստանալ այդ վճարը:  

• Ընտանիքի որոշ անդամներ, կարող են ամսական 
նպսատներ ստանալու իրավասություն ունենալ, 
ներառյալ`

 —Այրին, որը 60 տարեկան է կամ ավելի բարձր (50 
տարեկան է կամ ավելի բարձր` հաշմանդամ 
լինելու դեպքում);
 —Այրին, ցանկացած տարիքում է, որը խնամում 
է մահացած անձի 16 տարեկանից ցածր կամ 
հաշմանդամ երեխային;
 —Մահացած անձի չամուսնացած երեխան, եթե նա`

 ° 18 տարեկանից ցածր է (կամ մինչև 19 
տարեկան է, եթե նա տարրական կամ 
միջնակարգ դպրոցի ուսանող է, լիարժեք 
դասընթացի ծավալով); կամ

 ° 18 տարեկան է կամ ավելի բարձր և ունի 
հաշմանդամություն, որը սկսվել է նախքան նրա 
22 տարեկան դառնալը;

 —Որոշակի հանգամանքներում` խորդ երեխան, 
թոռը, խորդ թոռը, կամ որդեգրած երեխան; 
 —Ծնողները, որոնք 62 տարեկան են կամ ավելի 
բարձր, որոնք իրենց աջակցության կարիքի 
առնվազն կեսի չափով գտվում էին մահացած 
անձի խնամակալության տակ; և 

 —Որոշակի հանգամանքներում` կենդանի 
(ժառանգորդ) ամուսնալուծված ամուսինը 
(կողակիցը):

Եթե մահացած անձը ստացել է Սոցիալական 
Ապահովության նպաստներ, ապա Դուք պետք 
է վերադարձնեք մահվան ամսվա և ցանկացած 
հաջորդական ամսվա համար ստացված նպաստը: 
Օրինակ, եթե անձը մահանում է հուլիս ամսին, Դուք 
պետք է վերադարձնեք օգոստոս ամսին վճարված 
նպաստը: Նպաստները ուղղակի փոխանցման եղանակով 
ստանալու դեպքում, կապ հաստատե՛ք բանկի կամ 
որևէ ֆինանսական հաստատության հետ և խնդրեք 
նրանց վերադարձնել մահվան ամսվա կամ ավելի ուշ 
ժամանակահատվածի համար ստացված ցանկացած 
գումարները: Վճարագրով (չեկով) վճարվելու դեպքում, 
մի՛կանխիկացրեք մահվան ամսվա կամ ավելի ուշ 
ժամանակահատվածի համար ստացված որևէ վճարագիր 
(չեկ): Վերադարձրեք վճարագրերը (չեկերը) Սոցիալական 
Ապահովությանը որքան հնարավոր է շուտ:  

Այնուամենայնիվ, ընտանիքի իրավասու անդամները 
կարող են հնարավորություն ունենալ ստանալու մահվան 
նպաստներ նպաստառու անձի մահվան ամսում: 

Կապ Հաստատել Սոցիալական 
Ապահովության Ծառայության հետ`

Ցանկացած պահին այցելեք www.socialsecurity.gov 
կայքը, բացեք my Social Security Ձեր անձնական 
հաշիվը` նպաստ ստանալու համար, գտեք 
հրատարակություններ, ինչպես նաև պատասխաններ 
ստացեք հաճախ տրվող հարցերին: Կամ զանգահարեք 
մեզ մեր անվճար հեռախոսահամարով` 1-800-772-1213 
(լսողության խնդիրների դեպքում, զանգահարեք մեր 
TTY հեռախոսահամարով` 1-800-325-0778): Մենք 
տրամադրում ենք անվճար թարգմանչական ծառայություն, 
որպեսզի օգնենք Ձեզ վարել Ձեր Սոցիալական 
ապահովության գործընթացները: Տվյալ թարգմանչական 
ծառայությունները հասանելի են` անկախ նրանից, թե 
Դուք դիմել եք մեզ հեռախոսով, թե այցելել եք Սոցիալական 
ապահովության գրասենյակ: Մենք կպատասխանենք 
Ձեր անձնական հարցերին Երկուշաբթիից Ուրբաթ ժամը 
առավոտյան 07:00-ից մինչև երեկոյան19:00-ը: Սովորաբար 
կունենաք ավելի կարճ սպասելաժամանակ Երեքշաբթի 
օրվանից հետո զանգահարելու դեպքում: Մենք ապահովում 
ենք բոլրո զանգերի գաղտնիությունը: Մենք նաև ցանկանում 
ենք վստահ լինել, որ Դուք ստանում եք ճշգրիտ և սիրալիր 
ծառայություն, և այդ նպատակով երկրորդ Սոցիալական 
ապահովության ներկայացուցիչը վերահսկում է որոշ 
հեռախոսազանգեր: Մենք կարող ենք ընդհանուր 
տեղեկատվություն տրամադրել ավտոմատացված 
հեռախոսային ծառայության միջոցով` օրը 24 ժամ: Եվ 
հիշեք, որ մեր www.socialsecurity.gov կայքը հասանելի է 
Ձեզ համար ցանկացած պահին և ցանկացած վայրում:

Social Security Administration
SSA Publication No. 05-10008-AM
How Social Security Can Help You When A Family 
Member Dies (Armenian)
November 2015

